
KIMYOVIY MODIFIKATSIYALASH KOʻNIKMALARINI SHAKLLANTIRISHDA 

OʻQUVCHILARNING MUSTAQIL FAOLIYATI  TASHKIL QILISHNING PEDAGOGIK 

ASOSLARI 

Boʻriboyev Aziz Abdumannonovich-Assistent, Jizzax politexnika instituti,Jizzax shahri 

 

Аннотация: Hozirda boʻlajak kimyoviy texnologlarning kimyoviy modifikatsiyalash 

koʻnikmalarini mustaqil oʻrganish uchun maʻlum shart-sharoitlar yaratib berilmoqda. Taʻlim 

sohasida olib borilayotgan islohotlar va bajarilayotgan ishlar boʻlajak mutaxassislar oʻzlari uchun 

zarur boʻlgan barcha axborot va maʻlumotlarni mustaqil topish va yigʻish mahoratini, ularni tahlil 

eta olish malakasini egallagan boʻlishlarini taqozo etmoqda.Ushbu maqolada kimyoviy 

modifikatsiyalash koʻnikmalarini shakllantirishda oʻquvchilarning mustaqil faoliyati  tashkil 

qilishning pedagogik asoslari haqida batafsil yoritilgan. 

Аннотация: В настоящее время создаются определенные условия для 

самостоятельного обучения навыкам химической модификации будущих химиков-

технологов. Проводимые реформы и текущая работа в сфере образования требуют от 

будущих специалистов приобретения навыков самостоятельного поиска и сбора всей 

необходимой им информации, а также умения их анализировать. В данной статье подробно 

рассматриваются педагогические основы организации самостоятельной деятельности 

студентов по формированию навыков химической модификации. 

Abstract: Currently, certain conditions are being created for independent training in 

chemical modification skills of future chemical technologists. The ongoing reforms and ongoing 

work in the field of education require that future specialists acquire the skills to independently 

search and collect all the information and information necessary for them, and the ability to analyze 

them.This article describes in detail the pedagogical foundations of the organization of independent 

activity of students in the formation of chemical modification skills. 

Kalit soʻzlar: Mustaqil ishlash, mustaqil bilim, ixtiyoriylik, erkin tanlash, mustaqillik va 

faollik, mustaqil faoliyati, muammo, oʻquv topshirigʻi. 

Ключевые слова: Самостоятельная работа, самостоятельные знания, свободный 

выбор, самостоятельность и активность, самостоятельная деятельность, проблема, учебное 

задание. 

Keywords: Independent work, independent knowledge, discretion, free choice, 

independence and activity, independent activity, problem, study assignment. 

 

Boʻlajak kimyoviy texnologlar uchun mustaqil bilim olishga tayyorlash jarayoni 

talabalarning har birining texnologiyaga qiziqishi va talablarini hisobga olib, ushbu mustaqil bilim 

olishda zarur boʻlgan koʻnikma, malaka va qobiliyatlarini takomillashtirish bilan tizimli 

rejalashtirib olib boriladi[Sayidaxmedov N.: 57]. Talabalarning mustaqil bilim olish faoliyatlarini 

asosiy koʻrsatkichlari quyidagilar hisoblanadi: faollik, mustaqillik, idrok etish faoliyati[Ochilov Z. 

:16]. Mustaqil ishlarni bajarish albatta oʻquv materiallari bilan bogʻliq boʻlishi kerak: dasturlar va 

tematik rejalarga tayanish hamda boʻlajak kimyoviy texnologlarni mustaqil ishlashga tayyorlashda 

tizimli, kompleks va birlashtirishga yondoshish[A.K.Munavvarov: 35].  

Ushbu mustaqil bilim olish faoliyatining xususiyatlari [Бўрибоев А. А.:3]:  

• ixtiyoriylik, erkin tanlash, mustaqillik va faollik;  

• maqsadga muvofiqlik va muntazamlik;  

• ijodiylik; kasbiy talablarini qoniqtirish, qobiliyatlaridan foydalanish,  

ularni rivojlantirish;  

• turli xil mumkin boʻlgan idrok etish intellektual ijodiy, shaxsiy va pedagogik yoʻnalgan topshiriq 

va ishlarni bajarish;  

• mustaqil ishlashda turli xil faoliyatlarida ishtirok etish.  

Boʻlajak kimyoviy texnologlarning kasbiy kimyoviy modifikatsiyalash mustaqil ishga 

quyidagilar sifatida qaraladi: kasbiy oʻzini harakatlantirish faol shakli, uning natijasida faqatgina 

kasbiy mustaqil bilim olish boʻlmagan anglab yetilgan talab yuzaga keladi; texnolog shaxsini ijodiy 

tarbiyalash jarayoni sifatida [Бўрибоев А. А.:2].  

Mustaqil tafakkurni shakllantirish jarayoni mustaqil ishning asosiy qismi hisoblanadi. 

Mustaqil tafakkurga oid muammolar bilan koʻpgina psixolog olimlar N.A.Menchinskiy, 

N.F.Taloʻzina, M.A.Kabanova Miller va boshqalar tadqiqot olib borganlar.  

Talabalarning kimyoviy modifikatsiyalash koʻnikmalarini shakllantirishda mustaqil ishlash 

jarayonini faollashtirish uchun quyidagi  xususiyatlarni shakllantirish zarur[Бурибаева З., 

Бурибаев А.: 3]:  

- mustaqil ishga ishtiyoq (motiv);  

-mustaqil ish malaka va koʻnikmalari;  

-mustaqil ishga layoqati.  

Mustaqil ishning faol qoʻzgʻatuvchilari quyidagilardan iborat:  

- mustaqil faoliyatga bevosita faol qiziqish;  

- axloqiy estetik va ruhiy qoniqish motivlari.  

Bilish ehtiyojlari rivojlanishining bosqichlari quyidagichadir:  

- elementar ilmiy tadqiqot faoliyati yoʻnalishi bosqichi va tashqi taassurotlarga ehtiyojni 

shakllantirish;  

- olamni bilishga boʻlgan ehtiyojni shakllantirish bosqichi;  

- bilish usulini egallash faoliyati sifatida mashq qilish ehtiyojini shakllantirish bosqichi;  

- bilish ehtiyojlarini tanlashga yoʻnalganligini shakllantirish bosqichi;  

- mustaqil ishga boʻlgan ehtiyojni rivojlantirish bosqichi.  

Soʻnggi bosqich, ayniqsa biz uchun ahamiyatli hisoblanadi. Chunki mustaqil tahsil olishga 

boʻlgan ehtiyojni shakllantirish talabalarning yetuk, barkamol, oʻz yoʻnalishi boʻyicha etakchi 

mutaxassis boʻlishlarida muhim ahamiyat kasb etadi. Taʻlim tizimida oʻz oʻzini oʻqitish, nazorat 

qilish mustaqil ishning asosiy omillaridan biri hisoblanadi. Bilishga boʻlgan qiziqish saralab olishga 

yoʻnaltirilgan boʻlib, shaxsning ehtiyojlaridan kelib chiqadi.  

Talabalarning mustaqil ish bilan shugʻullanishlari uchun ularda  mustaqillik, faollik va 

qiziquvchanlik xususiyatlari shakllangan boʻlishi kerak. Bu toʻrt xususiyat oʻzaro aloqadorlikda va 

mutanosiblikda mustaqil ishga undovchi xususiyatlar hisoblanadi. Mustaqillik bunda talabaning 

muammoni hal qilishga, mavzuni oʻrganish va amaliy vazifalarni bajarishlariga mustaqil holda 

ijodiy bajarishlariga intilishlari tushuniladi.  

Faollik - bunda oʻquvchilarning jarayonlarga faol, ishtiyoq bilan kirishishlari tushuniladi. 

Qiziquvchanlik bunda oʻquvchilarning bilim olishga, koʻnikma va malakalarini shakllantirish 

jarayoniga qiziqish, intilish bilan yondashishlari tushuniladi. Motivatsiya yaʻni insonnning ichki 

undovchi kuchi hisoblanib, ichki yoki tashqi boʻlishi mumkin.   

Oʻquvchilarning mustaqil faoliyati quyidagi belgilarga ega:  

- mustaqil fikr yuritish va unga intilish;  

- har qanday shart sharoitda yoki vaziyatlarda bajariladigan ish obʻektini aniqlay olish;  

- yangi vazifalarni hal etishda oʻz yondashuvini amalga oshira olish;  

-egallanishi lozim boʻlgan bilimlarni nafaqat tushunishni, oʻrganishni istash, balki ushbu bilim, 

koʻnikma, malakalarni oʻzlashtirishning tez, samarali usullarini izlab topish;  

- bajarilgan ishlarni tahlil qilishda tanqidiy yondashuv;  

- oʻz gʻoya va qarorlarining erkinligi.  

Kimyo fanlarida mustaqil taʻlimni tashkil qilishning nazariy-pedagogik asoslari 

quyidagilardan iborat [Boʼriboev А.:4]:  

- oʻquvchilarni, boʻlajak tanlangan kasbning umumkasbiy va ixtisoslik fanlaridan   mustaqil ishga 

tayyorlashning asosini tashkil etuvchi maqsadi; muammoni hal etish umumpedagogik jihati; 

darajalari; oʻquvchilarini mustaqil ish faoliyatlari asosiy xususiyatlari va koʻrsatkichlari; 

muammoni hal etishga yondoshishda komplekslilik va umumiylik; qoʻzgʻatuvchi omillari; mustaqil 

ishning nazariy asoslari, uni tashkil etuvchilari, ularning oʻzaro bogʻliqliklari va bir biri bilan 

aloqadorligi; oʻrganilayotgan muammoning sxemasi, uning asosiy tashkil etuvchilari va jarayonning 

oʻqi; unga talablar, uning bosqichlari, boʻlajak kadrlar uchun mustaqil ishlashga tayyorlashning 

asosiy omillari va shartlari.  

Xulosa qilib aytganda modifikatsiyalash koʻnikmalarini shakllantirishda mustaqil taʻlimni 

tashkil qilishning pedagogik asosida mustaqil ish maqsadini belgilash muhim pedagogik 

muammolardan hisoblanadi. Mustaqil ish maqsadi talabalarda mustaqil bilim olish, mustaqil 

ishlash, ijodkorlik, egallagan bilimlarini amaliyotda qoʻllash, oʻz-oʻzini nazorat qilish koʻnikma va 

malakalarini shakllantirish, ularning kasbiy rivojlanishini taʻminlashdan iboratdir.  

